09.06.2022  година  СЛУЖБЕН ГЛАСНИК НА ОПШТИНА ВЕВЧАНИ       бр.3/ 2022 Стр,2

	СЛУЖБЕН ГЛАСНИК НА ОПШТИНА ВЕВЧАНИ

	Излегува по потреба, 
                    Четврток, 09.06. 2022 год.
                      Бр. 3/2022

_______________________________________________________________________________________________
конт.тел 046-784-640; faks 046-784-641;
e-mail contact@vevcani.gov.mk<   www.vevcani.gov.mk


С О Д Р Ж И Н А

Ред. број...............................................................стр

1. Правилник за користење годишни 

одмори и други  отсуства.........................................1
2. Р Е Ш Е Н И Е

за номинација на координатор за развој 
на одржлив туризам во општина Вевчани......4
3. РЕШЕНИЕ 

за определување на службеник за
 млади на општина Вевчани..................................4
4. Р Е Ш Е Н И Е

за именување вршител на должноста директот на Јавното претпијатие за комунални дејности и облагородување на природните ресурси ЕРЕМЈА Вевчани...............5
Издавач:

ОПШТИНА ВЕВЧАНИ

Компјутерска обработка:

СТРУЧНА СЛУЖБА НА ОПШТИНА ВЕВЧАНИ

Врз основа на член 3 и член 24 од Законот за вработените во јавниот сектор („Службен весник на Република Македонија„ број 27/2014, 199/2014, 27/2016, 35/2018 и 198/2018 и „Службен весник на Република Северна Македонија“ број 143/2019 и 14/2020 ), член 4 од Законот за административни службеници („Службен весник на Република Македонија“, број 27/2014, 199/2014, 48/2015, 154/2015, 5/2016, 80/2016, 127/2016, 142/2016, 2/2017, 16/2017 и 11/2018 и „Службен весник на Република Северна Македонија“ број 275/2019 и 14/2020) и член 203 од Законот за работните односи („Службен весник на Република Македонија“ број 62/2005, 3/2006, 44/2006, 66/2006, 16/2007, 57/2007, 77/2007, 106/2008, 161/2008, 63/2009, 114/2009, 130/2009, 149/2009, 10/2010, 16/2010, 50/2010, 52/2010, 58/2010, 124/2010, 132/2010, 158/2010, 47/2011, 11/2012, 39/2012, 52/2012, 13/2013, 25/2013, 54/2013, 170/2013, 187/2013, 34/2014, 106/2014, 113/2014, 145/2014, 20/2015, 33/2015, 72/2015, 74/2015, 129/2015, 167/2015, 27/2016, 134/2016 и 120/2018 и „Службен весник на Република Северна Македонија“ број 110/2019), Градоначалникот на општина Вевчани:

ПРАВИЛНИК

за користење на годишен одмор и други отсуства

Член 1

Со овој Правилник се уредуваат правата, обврските и одговорностите и други прашања во врска со работниот однос на вработените во општина Вевчани, а кои произлегуваат од правото на годишен одмор и други отсуства, а согласно Законот за работните односи, Kолективен договор,  Законот за вработените во јавниот сектор и Законот за административни службеници.

Член 2

Работното време на вработените е флексибилно и започнува во 07:30 – 08:30 часот а завршува во 15:30 - 16:30 часот. 

Член 3

(1)Вработениот има право на паузи, одмори и отсуства од работа, согласно со посебните закони, општите прописи за работните односи и колективните договори. 

Член 4

(1)Паузата во текот на дневната работа, во траење од 30 минути вработениот може да ја користи и надвор од предвиденото време, со претходна согласност на раководното лице на институцијата. 

Член 5

 (1)Вработениот во текот на месецот може да се јави на работното место со задоцнување, а без притоа да биде санкциониран од работодавачот најмногу 4 часа во текот на еден месец. 

Член 6

(1)Работа во деновите кои се неработни согласно закон, може да се предвиди само во случај на виша сила и зголемен обем на работа. 

Член 7

(1)Вработениот има право на платен годишен одмор од најмалку 20 работни дена, но најмногу 26 работни дена (работни денови се сметаат од понеделник заклучно со петок).
(2)Годишниот одмор на вработениот се определува според следните критериуми: 

Должина на работен стаж: 

- од една до 10 години работен стаж - 2 работни дена; 

-од 10 до 15 години работен стаж - 3 работни дена; 

- од 15 до 20 години работен стаж - 4 работни дена; 

преку 25 години работен стаж - 6 работни дена. 
(3)Годишниот одмор се користи по правило во текот на календарската година и може да се користи во повеќе делови.
(4)Работодавачот е должен на вработениот да му обезбеди искористување на 10 непрекинати работни дена до крајот на тековната календарска година, а остатокот до 30 јуни идната година.

Член 8

(1)Вработениот има право три дена од годишниот одмор да ги искористи во денови коишто самиот ќе ги определи, за што мора да го извести работодавачот најдоцна 3 работни дена пред користењето. 
(2)Во случај на итна и неодложна потреба (работи кои не зависат од волјата на вработениот и не можат однапред да се предвидат), вработениот има право да искористи еден ден од деновите наведени во ставот (1) на овој член, за што до крајот на работното време во денот на настанувањето на потребата за истото ќе го извести работодавачот. 
(3)За користењето на деновите од ставот (1) на овој член работодавачот е должен да издаде решение против кое вработениот има право на жалба. 

Член 9

(1)Вработениот има право на платено отсуство заради лични и семејни околности до седум работни дена во текот на календарската година и тоа за: 

- склучување брак - 5 работни дена; 

- склучување брак на дете - 3 работни дена; 

- раѓање или посвојување дете - 3 работни дена; 

- смрт на сопружник или дете - 5 работни дена; 

- смрт на родител, брат, сестра - 3 работни дена; 

- смрт на родител на сопружник - 2 работни дена; 

- смрт на дедо или баба - 1 работен ден; 

- развод на брак – 3 работни дена (најдоцна до правосилноста на пресудата за развод на бракот); 

- полагање на стручен испит за потребите на работодавачот - 3 работни дена; 

- полагање на правосуден испит, магистратура или докторат - 3 работни дена; 

- селидба на семејството од едно во друго место - 3 работни дена; 

- селидба на семејството во исто место – 1 работен ден; 

- елементарна непогода и климатски неповолен настан - 5 работни дена; 

- елементарна непогода во домот (пожар, поплава и друг неповолен настан во домот за кој се доставува доказ) – 3 работни дена; 

- кражба во домот – 1 работен ден; 

- прв ден на прваче - 1 работен ден; 

- доброволно дарување крв – денот на дарување на крв и 2 последователни работни дена 

Член 10

(1)Вработениот има право на неплатено отсуство од работа три месеци во текот на календарската година во следните случаи: 

- за нега на болен член на семејството; 

- за лекување со сопствени средства, непризнаени од Фондот за здравствено осигурување на Република Северна Македонија на своја сметка; 

- за изградба, доградба, или поправка на куќа или стан; 

- за учество во спортски или други манифестации што не се дел од синдикалните активности; 

- за учество на конгреси, конференции и слично што не се дел од синдикални активности или не се за потребите на работодавачот; 

- за подготовка на правосуден испит; 

- за подготовка на магистерски труд или докторат и 

- за други неодложни лични работи. 

(2)Користењето на неплатеното отсуство се остварува врз основа на решение од работодавачот по писмено барање од страна на вработениот, во кое се наведува основот за неплатеното отсуство и времето на користењето на отсуството. 

(3)Работодавачот е должен за користење на неплатеното отсуство да донесе решение за неплатено отсуство, најдоцна 15 дена пред користењето на неплатеното отсуство. 
(4)На вработениот му мируваат правата и обврските од работен однос за време на неплатеното отсуство. 

Член 11

Овој Правилник влегува во сила со денот на донесување, а ќе се објави во Службен гласник на општина Вевчани.

Со влегување во сила на овој Правилник, престануваат да важат одредбите од Правилникот за користење на годишен одмор и други отсуства бр.01-488/1 од 02.06.2016 година.

Бр.01-529/1 
 17.05.2022 год.  

                                          ОПШТИНА ВЕВЧАНИ

                                                   Градоначалник

  Спасе Кочовски
Врз основа на член 50 став 1 точка 16 од Законот за локална самоуправа (Сл.Весник на РМ бр. 05/02) а во врска со Барањето за номинација на координатор за развој на одржлив туризам бр.03-484/1 од 03.05.2022 година, Градоначалникот на општина Вевчани, го донесе следното:

Р Е Ш Е Н И Е

за номинација на координатор за развој на одржлив туризам во општина Вевчани

Член 1

Се номинира административниот службеник Менка Кукоска, помлад соработник за локален економски развој, вработен во општина Вевчани, за координатор за развој на одржлив туризам во општина Вевчани.

Член 2

Номинираното лице ќе учествува на работни средби, обуки и други активности кои ќе бидат дел од процесот на сертификација на подрачјето за т.н. Green Destination бренд, како дел од активностите за Развој и спроведување на шема за плаќање за екосистемски услуги во ЗП Споменик на природата „Вевчански извори“ на Програмата за зачувување на природата во Македонија – излезна фаза.

Член 3

Решението влегува во сила од денот на донесувањето, а ќе се објави во Службен гласник на општина Вевчани.

Бр. 09-484/2

05.05.2022 год. 

                                                      ОПШТИНА ВЕВЧАНИ

                                                             Градоначалник

                                                            Спасе Кочовски
Врз основа на член 50 став 1 точките 13 и 16 од Законот за локалната самоуправа (,,Службен весник на Република Македонија“ бр.5/2002), а во согласност со член 23 став 1 од Законот за младинско учество и младински политики („Службен весник на РСМ“ бр. 10/2020) Градоначалникот на Општина Вевчани на ден 23.05.2022 година,  донесе:

РЕШЕНИЕ 

за определување на службеник за млади на општина Вевчани

1. Менка Кукоска, помлад соработник , се определува за Службеник за млади на општина Вевчани.

2. Службеникот за млади ги врши следниве работи и задачи:

· Се грижи за работата на канцеларијата за млади при општина Вевчани,

· изготвува годишни извештаи за прашањата од интерес на младите во надлежност на општина Вевчани што се доставуваат до Агенцијата за млади и спорт, и

· ги следи прашањата од интерењс на младите во надлежност на општина Вевчани.

3. Ова решение влегува во сила со денот на донесувањето, а ќе се објави во „Службен гласник на општина Вевчани“.

О б р а з л о ж е н и е:


Согласно член 50 став 1 точките 13 и 16 од Законот за локалната самоуправа (,,Службен весник на Република Македонија“ бр.5/2002), а во согласност со член 23 Законот за младинско учество и младински политики („Службен весник на РСМ“ бр. 10/2020), Градоначалникот на општина Вевчани, ја реализира законската обврска за назначување на службеник за млади на општина Вевчани. Оттука, општина Вевчани останува максимално ангажирана за зајакнување и факторизирање на гласот на младите и ќе продолжи до исполнување на сите законски обврски кои произлегуваат од Законот за младинско учество и младински политики.
При што, врз основа на изнесеното се одлучи како во диспозитивот на Решението.

Бр. 09-543/1

23.05.2022 год. 

                                                      ОПШТИНА ВЕВЧАНИ

                                                          Градоначалник,

                                                          Спасе Кочовски

Примерок од Решениево да се достави до:

· Именуваниот службеник;

· Архивата на општина Вевчани.

Врз основа на член 50 од Законот за локалната самоуправа („Службен весник на Република Македонија“ бр. 05/02) и член 24-а став 3 од Законот за јавните претпријатија  (“Службен весник на РМ“ бр.38/96, 9/97, 6/02, 19/02, 40/03, 49/06, 22/07, 83/09, 97/10, 6/12, 119/13, 41/14, 138/14, 25/15, 61/15, 39/16, 64/18, 35/19 и „Службен весник на РСМ“ бр. 275/19), Градоначалникот на општина Вевчани на ден 06.06.2022 година,  донесе:

Р Е Ш Е Н И Е

за именување вршител на должноста директот на Јавното претпијатие за комунални дејности и облагородување на природните ресурси ЕРЕМЈА Вевчани
1. За вршител на должноста директор на Јавното претријатије за комунални дејности и облагородување на природните ресурси ЕРЕМЈА Вевчани, се именува Јасмина Бебекоска со завршено ВСС Дипломиран економист од Вевчани, сметано од 06.06.2022 година.
2. ВД Директор се именува за време додека се изврши избор на Директор на јавното претпијатие, но не подолго од шест месеци.
3. Ова решение влегува во сила со денот на донесувањето, а ќе се објави во „Службен гласник на општина Вевчани“.

О б р а з л о ж е н и е


Согласно член 50 од Законот за локалната самоуправа („Службен весник на Република Македонија“ бр. 05/02), член 24-а од Законот за јавните претпријатија  (“Службен весник на РМ“ бр.38/96, 9/97, 6/02, 19/02, 40/03, 49/06, 22/07, 83/09, 97/10, 6/12, 119/13, 41/14, 138/14, 25/15, 61/15, 39/16, 64/18, 35/19 и „Службен весник на РСМ“ бр. 275/19), а заради обезбедување на континуитет и непреченост во работата на ЈП ЕРЕМЈА Вевчани Градоначалникот на општината именува ВД Директор на Јавното претпријатие.

При што, врз основа на изнесеното се одлучи како во диспозитивот на Решението.

Бр. 09-584/1

06.06.2022 год. 

ОПШТИНА ВЕВЧАНИ

Градоначалник,

Спасе Кочовски

Примерок од Решениево да се достави до:

· Именуваниот ВД Директор;

· Архивата на општина Вевчани;

· Архива на ЈП Еремја Вевчани.

